ՆԱԽԱԳԻԾ                 

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____  ___________  2016 Թ.    N____ -Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 23-Ի N 644-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 21-Ի N 755-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2016 թվականի հունիսի 23-ի «Հայաստանի Հանրապետության Սյունիքի մարզպետարանին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» N 644-Ն որոշման 1-ին կետում «Ընթացիկ սուբվենցիաներ համայնքներին» բառերը փոխարինել «Կապիտալ սուբվենցիաներ համայնքներին» բառերով:
2. Հայաստանի Հանրապետության կառավարության 2016 թվականի հուլիսի 21-ի «Հայաստանի Հանրապետության Գեղարքունիքի, Արմավիրի, Կոտայքի, Շիրակի, Արարատի և Սյունիքի մարզպետարաններին գումար հատկացնելու, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» N 755-Ն որոշման 5-րդ կետը շարադրել նոր խմբագրությամբ.
 «5. Հայաստանի Հանրապետության Արարատի մարզպետարանին 2016 թվականի ինն ամսում հատկացնել 10,000.0 հազ. դրամ՝ Այգեստանի և Հնաբերդի համայնքների մշակույթի տների համար գույք ձեռք բերելու նպատակով Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին, որից Հայաստանի Հանրապետության Արարատի մարզի`

1) Այգեստանի համայնքին բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով` 6.000.0 հազ. դրամ.

2) Հնաբերդի համայնքին բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով` 1,675.0 հազ. դրամ, բյուջետային ծախսերի տնտեսագիտական դասակարգման «Ընթացիկ սուբվենցիաներ համայնքներին» հոդվածով` 2,325.0 հազ. դրամ»:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր ՈՒ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 23-Ի N 644-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 21-Ի N 755-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

    1. Անհրաժեշտությունը
Նախագծի ընդունումը պայմանավորված է Հայաստանի Հանրապետության կառավարության 2016 թվականի հուլիսի 21-ի N 755-Ն և Հայաստանի Հանրապետության կառավարության 2016 թվականի հունիսի 23-ի N 644-Ն որոշումներում փոփոխություններ կատարելու անհրաժեշտությամբ:


2. Կարգավորման նպատակը
       Հայաստանի Հանրապետության կառավարության 2016 թվականի հուլիսի 21-ի N 755-Ն որոշմամբ Արարատի  մարզի  Այգեստան  և  Հնաբերդ  համայնքներին  Հայաստանի  Հանրապետության  կառավարության  պահուստային  ֆոնդի  հաշվին  հատկացվել  էր  10000.0 հազ.դրամ` բյուջետային ծախսերի տնտեսագիտական դասակարգման «Ընթացիկ սուբվենցիաներ համայնքներին» հոդվածով, իսկ       Հայաստանի Հանրապետության կառավարության 2016 թվականի հունիսի 23-ի N 644-Ն որոշմամբ Սյունիքի մարզի Քաջարանի համայնքապետարանի համար գույք ձեռք բերելու նպատակով 13,414.014 հազ. դրամ՝  բյուջետային ծախսերի տնտեսագիտական դասակարգման «Ընթացիկ սուբվենցիաներ համայնքներին» հոդվածով: Հաշվի առնելով, որ գումարը տրամադրվել է մշակույթի  տների  և համայնքապետարանի համար  գույք  ձեռք  բերելու  նպատակով և համայնքների կողմից մարզպետարաններին տրամադրվել են պետական բյուջեից  կապիտալ ծախսերի ֆինանսավորման նպատակային հատկացումների համար նախատեսված գանձապետական հաշվեհամարները և ստացված միջոցներն արդեն իսկ ուղղվել են կապիտալ ծախսերի կատարմանը, ինչի հետևանքով էլ տեղական բյուջեի եկամուտների և ծախսերի կատարման վերաբերյալ հաշվետվություններում առաջացել են անճշտություններ, անհրաժեշտություն է առաջացել փոփոխություն կատարել որոշումներում:
3. Նախագծի մշակման գործընթացում ներգրավված ինստիտուտները և անձիք

   Նախագծի մշակումն իրականացվել է ՀՀ տարածքային կառավարման և զարգացման  նախարարության կողմից։

  4. Ակնկալվող արդյունքը

   Հայաստանի Հանրապետության կառավարության 2016 թվականի հուլիսի 21-ի N 755-Ն որոշմամբ տրամադրված միջոցներով գույքի ձեռք բերում և անճշտությունների վերացում:
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 23-Ի N 644-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 21-Ի N 755-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարություն 07.12.2016թ. թիվ 01.1/83-2/27129-16 գրություն

ՀՀ արդարադատության նախարարություն 08.12.2016թ. թիվ 02/16343-16 գրություն
	ՀՀ ֆինանսների նախարարությունը, ուսումնասիրելով ՀՀ տարածքային կառավարման և զարգացման նախարարության 2016 թվականի նոյեմբերի 29-ի N 01/15.1/5258-16 գրությամբ ներկայացված` «Հայաստանի Հանրապետության կառավարության 2016 թվականի հունիսի 23-ի N 644-Ն և Հայաստանի Հանրապետության կառավարության 2016 թվականի հուլիսի 21-ի N 755-Ն որոշումներում փոփոխություններ կատարելու մասին» ՀՀ կառավարության որոշման նախագիծը, հայտնում է, որ վերջինիս վերաբերյալ առաջարկություններ չունի:
	Ի գիտություն:



	
	1. Նախագծի նախաբանում «օրենքի» բառից առաջ անհրաժեշտ է լրացնել «Հայաստանի Հանրապետություն» բառերը` հաշվի առնելով «Իրավական ակտերի մասին» ՀՀ օրենքի 39-րդ և 43-րդ հոդվածների դրույթները:

2. Նախագծի նախաբանում «մասին» բառը փոխարինել «մասի» բառով` հաշվի առնելով  «Իրավական ակտերի մասին» ՀՀ օրենքի 36-րդ հոդվածի դրույթները:

3. Նախագծի 2-րդ կետի 1-ին պարբերությունում «Հայաստանի» բառից առաջ անհրաժեշտ է լրացնել «5» թիվը` համաձայն «Իրավական ակտերի մասին» ՀՀ օրենքի:
	Լրամշակվել է:

Լրամշակվել է:

Լրամշակվել է:


